
					এই পাতাটির মুদ্রণ সংশোধন করা প্রয়োজন। 
ss গিরিশ-গ্রন্থাবলী
اعتقاعد. يتفتت بختفتحمسي يعين قتيسيقتحابي يصوع ضم -
কেন অবিশ্বাস ক'ছ ? আমার মতাবলম্বী হ’য়ে একটা রাজ্যক্রয় ক'রবার ধনরত্ব পেয়েছ । আমি তোমায় মিথ্যা বলি নাই। তুমি পাটরাণী হবে বলেছি ; মুসীমের রাজরাণী হবে, এ কথা তুমি আমার মুখে শোন নাই। বলেছি, তুমি সাম্রাজ্যেশ্বরী হবে। তোমায় অচিরে
অশোকের বামে বসাব । ...
চিত্তহরা। সে আমায় পেলেই তো কেটে ফেলবে !
মার। না, তোমার রূপে মুগ্ধ হবে ।
চিত্তহরা। তাই যদি হয়, ও মা ঘেন্নার কথা ! ঐ কুরাপ কুপুরুষকে নিয়ে থাকার চেয়ে আমার মরণ ভাল। কুনাল রাজা হত, তার রাণী হওয়ায় সুখ ছিল । আ মরি মরি! কি দু’টা চক্ষু—যেন কুনাল পার্থী ! আমি তোমার কথা শুনবে না। আমি রাজার রাণী হ’তে চাই নি। আমি যেখানে ছিলুম, সেইখানে যাব । সুসীমের কাছে যা পেয়েছি, তাতে আমার এ জন্মটা রাজরাণীর মত কেটে যাবে।
মার। অবাধ্য হ’য়ে না, অবাধ্য হ’লে ধনরত্ন কিছুই
থাকবে না। যে কুটারবাসিনী ছিলে, সেই কুটারবাসিনী পুনৰ্ব্বার হবে। সামান্ত কপদক বিনিময়ে তুমি কুরূপ পুরুষকেও দেহ বিক্রয় করতে, এখন রাজ্যেশ্বরের প্রতি তোমার ঘৃণা ! রাজরাণী হ’লে— কুনালকে ইচ্ছা কর, কুনালকে বশীভূত করতে পারবে। নচেৎ আমার কোপে সৰ্ব্বস্ব নষ্ট হবে।
চিত্তহর। ও মা, যে গোয়ার, অশোককে আমি কেমন
ক'রে বশ করব ?
মার। তার উপায় আমি করব। এস আমার সঙ্গে । চিত্তহরা। কোথায় যাব ?
মার । পুষ্পবনে নানা আনন্দে দিনযাপন করবে ; সঙ্গীত-ধ্বনিতে তোমার শ্রবণ তৃপ্ত হবে ; সুন্দর দৃষ্ঠে নয়ন রঞ্জিত হবে, সুস্বাছ দ্রব্যে দেহ পুষ্ট হবে, মুরভি-কুসুমশয্যায়
নিদ্রা যাবে।--
[ উভয়ের প্রস্থান ।
aصحح صحححححصححححححححح محسححح
চতুর্থ গভtঙ্ক
পাটলিপুত্ৰ—রাজসভা
অশোক, কহলাটক, রাধাগুপ্ত, অন্তান্ত রাজাগণ, -
সভাসদ ও প্রহরিগণ ।
কহলাটক । সমাগত ভারতের রাজেন্দ্রমণ্ডল,
একমাত্র অনাগত কলিঙ্গ-ঈশ্বর ফিরেছেন রাজ্যমুখে অৰ্দ্ধপথে আসি । দম্ভভরে দূত তার দিল সমাচার— করপ্রদ রাজা নন অশোকরাজার। নিৰ্ব্বাচিত যুবরাজ কুমার সুসীম, সখ্যতায় আবদ্ধ ছিলেন র্তার সনে । পিতৃদ্রোহী ভ্রাতৃদ্রোহী—তারে কদাচন সম্রাট-সম্মান নাহি করিবে প্রদান ।
১ম রাজা । মন্ত্রীমহাশয়, কলিঙ্গপতির নিতান্ত দাস্তিকত, আমি এই সমাগত রাজেন্দ্রবর্গের মুখপাত্র হয়ে মহারাজাধিরাজ অশোককে অবনত মস্তকে সম্রাট ব’লে অভিবাদন ক’চ্ছি।
সকলে । জয় মহারাজাধিরাজ অশোকের জয় !
( মারের প্রবেশ ) কহলাটক । আপনি কে ? মার। আমি মহারাজের নিমিত্ত উপঢৌকন অনিয়ন
ক’রেছি । মহারাজ, কৃপায় গ্রহণ করুন।
[ উপঢৌকন সম্মুখে স্থাপন।
অশোক। আপনি কে? এ সকল বহুমূল্য উপঢৌকন ! এ সকল আপনি কোথায় পেলেন ?
মার। মহারাজের সহিত আমি পরিচিত, মহারাজের বস্তুই মহারাজকে অর্পণ ক’চ্ছি। আর আমার করজোড়ে প্রার্থন, মহারাজ আমার দাস বলে গ্রহণ করুন।
অশোক। আপনি সেই বাজীকর, যার সহিত প্রান্তরে সাক্ষাৎ হ’য়েছিল ? -
মার। হা মহারাজ, যেরূপ ভবিষ্যৎ গণনা ছিল, তা সত্য—পরীক্ষায় আমার প্রতীতি জন্মেছে। আপনার চির অধীন, তাই অধীনতা স্বীকার করতে উপস্থিত । ہے۔
কালাটক। আপনি কে, তার তো পরিচয় দিলেন না ।

